
ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ ᑐᓴᖅᑎᑦᑎᔪᖅ ᑮᓇᐅᔭᓴᓂᒃ ᓂᕿᑦᑎᐊᕙᓕᕆᓂᕐᒥᒃ ᐃᓕᓐᓂᐊᕈᑎᒃᓴᓂᒃ ᐊᑐᖅᑕᐅᑕᐅᓂᐊᓕᖅᑐᓂᒃ ᐃᑲᔪᖅᓱᐃᓂᕐᒧᑦ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᖓᓂ ᑲᓇᑕᐅᑉ
ᕕᕗᐊᕆ 21, 2011
ᓴᕿᑎᑕᐅᑲᐅᑎᒋᔭᕆᐊᓕᒃ
ᐃᖃᓗᐃᑦ, ᓄᓇᕗᑦ–ᐅᓪᓗᒥ, ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᓕᐅᓇ ᐊᒡᓘᒃᑲᖅ ᑐᓴᖅᑎᑦᑎᖃᐅᔪᖅ ᑮᓇᐅᔭᖅᑕᖅᑎᑕᐅᓂᐊᖅᑐᓂᒃ $4.43 ᒥᓕᔭᓐᓂᒃ, ᒪᕐᕈᖕᓄᑦ ᐊᕐᕋᒎᖕᓄᑦ, ᓂᕿᑦᑎᐊᕙᓕᕆᓂᕐᒥᒃ ᐃᓕᓐᓂᐊᕈᑎᒃᓴᓄᑦ ᐊᑐᖅᑕᐅᓂᐊᖅᑐᓂᒃ, ᐃᑲᔫᑕᐅᓂᕐᒧᑦ ᑎᑭᑕᐅᓴᕋᐃᖏᑦᑐᓂ ᓄᓇᓕᖕᓂ ᐊᑐᕐᓂᐊᖅᑐᓂᒃ ᓄᑖᓂᒃ ᓂᕿᑦᑎᐊᕙᐃᑦ ᐅᑭᐅᖅᑕᑐᖓᓂ ᑲᓇᑕᐅᑉ ᐊᑐᒐᒃᓴᓕᐊᕆᔭᐅᓯᒪᔪᓂ. 
“ᓂᕆᖃᑦᑕᕐᓂᖅ ᐱᐅᔪᓂᒃ ᑎᒥᒧᑦ ᓂᕿᓂᒃ ᐊᑕᔪᓪᓚᕆᐊᓗᖕᒪᑦ ᑕᒪᐃᓐᓄᑦ ᖃᓄᐃᖃᑦᑕᖏᓐᓂᕐᒧᑦ”, ᐅᖃᖃᐅᔪᖅ ᒥᓂᔅᑕᐅᔪᖅ. “ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥ ᑲᓇᑕᒥ ᐊᑐᒐᒃᓴᓕᐊᕆᔭᐅᓯᒪᔪᑦ ᐊᑑᑎᖃᕐᓂᐊᖅᑐᑦ ᐱᑕᖃᕐᓂᖏᓐᓄᑦ ᓄᑖᑦ ᓂᕿᑦᑎᐊᕙᐃᑦ ᐊᒻᒪᓗ ᖁᐊᖅᑎᑕᐅᓯᒪᔪᑦ ᓂᖀᑦ ᓄᓇᓕᖕᓄᑦ ᑎᑭᑕᐅᓴᕋᐃᖏᑦᑐᓂ. ᐅᔾᔨᖅᑐᑦᑎᐊᕈᒪᔪᒍᑦ ᐃᑲᔪᕈᒪᓂᖅ ᓄᓇᓕᖕᓂᒃ ᖃᐅᔨᒪᓂᖅᓴᐅᓕᖅᐹᓪᓕᖁᓪᓗᒋᑦ ᓂᕆᑦᑎᐊᖃᑦᑕᕆᐊᖃᕐᓂᖅ ᓂᕿᑦᑎᐊᕙᖕᓂᒃ, ᐊᒻᒪᓗ ᐊᔪᖏᓐᓂᖃᑦᑎᐊᕐᓗᑎᒃ ᓂᕈᐊᑦᑎᐊᕈᓐᓇᕐᓂᖅ, ᓂᕿᓕᕆᑦᑎᐊᕈᓐᓇᕐᓂᕐᓗ ᓂᐅᕕᕐᕕᖕᓂᖔᖅᑐᓂᒃ ᓂᕿᓂᒃ ᐊᒻᒪᓗ ᓂᕿᒌᓐᓇᖅᑕᖏᓐᓂᒃ ᓄᓇᒥᖔᖅᑐᓂᒃ. ᐋᓐᓂᐊᖅᑐᓕᕆᔨᒃᑯᓐᓂᒃ ᑲᓇᑕᒥᒃ ᑮᓇᐅᔭᐃᑦ ᑕᒪᒃᑯᓄᖓ ᐊᑐᕐᓂᐊᖅᑐᑦ.”
ᓂᕿᑦᑎᐊᕙᐃᑦ ᐅᑭᐅᖅᑕᖅᑐᖓᓂ ᑲᓇᑕᐅᑉ ᐊᑐᒐᒃᓴᓕᐊᖑᓯᒪᔪᑦ ᐃᓇᖏᖅᓯᓂᐊᓕᖅᑐᑦ ᑎᑎᖃᕐᓂᐊᕐᕕᒃᑯᑦ ᓂᕿᓂᒃ ᑎᑭᓴᐃᔾᔪᑕᐅᖃᑦᑕᓚᐅᖅᑐᓂᒃ, ᐱᒋᐊᕐᓂᐊᓕᖅᓱᑎᒃ ᐄᐳ 1, 2011−ᒥ. ᐊᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᐱᓕᕆᓯᒪᐃᓐᓇᕐᒪᑕ ᑮᓇᐅᔭᖃᖅᑎᑦᑎᖃᑦᑕᕐᓂᕐᒥᒃ ᓂᐅᕕᕐᕕᖕᓂ ᐊᒻᒪᓗ ᓄᓇᓕᖕᒥᐅᓂ ᓂᕿᑦᑎᐊᕙᓕᕆᓂᕐᒥᒃ ᐃᓕᓐᓂᐊᖅᑎᑦᑎᕙᓪᓕᐊᓂᖅ ᓄᓇᓕᖕᓂ. 
2010-11−ᒥ, ᐊᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᑮᓇᐅᔭᖃᖅᑎᑦᑎᓂᐊᖅᐳᑦ ᐃᑲᔫᑎᒃᓴᓂᒃ ᐃᓚᐅᔪᓂᒃ ᓄᓇᓕᖕᓂ ᐸᕐᓇᐃᕙᓪᓕᐊᓂᕐᒧᑦ ᐊᒻᒪᓗ ᐊᓯᖑᖅᐸᓪᓕᐊᓂᐊᖅᑐᓂᒃ ᐊᑐᓕᖅᑎᑕᐅᒋᐊᓪᓚᕆᒃᑎᓪᓗᒋᑦ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥᐅᓂ ᑲᓇᑕᒥ ᐊᑐᒐᒃᓴᓕᐊᖑᓂᐊᖅᑎᓪᓗᒋᑦ ᐄᐳ 2011−ᒥ. ᑮᓇᐅᔭᐃᑦ ᑐᓂᐅᖃᖅᑕᐅᕙᓪᓕᐊᓂᐊᓕᖅᑐᑦ ᐊᕕᒃᑐᖅᓯᒪᔪᓂ ᒐᕙᒪᐅᔪᓄᑦ ᓄᓇᕗᒻᒥ, ᓄᓇᑦᓯᐊᕐᒥᓗ, ᐆᓪᓗ ᑯᓘᒥ (Old Crow) ᔪᑳᓐᒥᐅᓂ, ᐊᒻᒪᓗ ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᐊᕕᒃᑐᖅᓯᒪᓂᖏᓐᓂ ᒫᓂᑑᐸᒥ, ᐋᓐᑎᐅᕆᔫ, ᑯᐸᐃᒃ, ᐊᒻᒪᓗ ᐊᑦᓚᓐᑎᒃᒥᐅᓂ. ᐊᑐᕐᓂᐊᖅᑐᑦ ᑮᓇᐅᔭᐃᑦ ᐃᓚᖏᑦ ᒪᑯᓄᖓ ᓲᕐᓗ, ᐆᒃᑐᑎᒋᓪᓗᒋᑦ: ᑲᑎᒪᓗᑎᒃ ᐃᓕᓐᓂᐊᖅᑎᑕᐅᓂᖏᑦ ᓂᕿᓂᒃ ᐃᒐᔪᓐᓇᕐᓂᖅ/ᐆᑦᑎᔪᓐᓇᕐᓂᖅ ᐃᓐᓇᕐᓂ, ᒪᒃᑯᒃᑐᓂ, ᐊᓇᓇᒃᑯᒋᔭᐅᔪᓂ ᐊᒻᒪᓗ ᓱᕈᓯᕐᓂ; ᐊᒻᒪᓗ ᐅᖃᓕᒫᒐᒃᓴᐃᑦ ᓴᓇᔭᐅᓕᖅᓱᑎᒃ ᐊᒻᒪᓗ ᐱᖁᑏᑦ ᓂᐅᕕᖅᑕᐅᕙᓪᓕᐊᓕᖅᓱᑎᒃ ᐃᑲᔫᑕᐅᓂᐊᖅᑐᑦ ᓄᓇᓕᖕᒥᐅᓂᒃ ᑲᒪᔨᐅᔪᓄᑦ ᐱᓕᕆᐊᖑᓂᐊᖅᑐᓄᑦ ᓲᕐᓗ ᓂᐅᕕᕐᕕᖕᓂᒃ ᐱᓕᕆᔾᔪᑏᑦ ᒪᒪᕆᔭᐅᓂᐊᕐᒪᖔᑕ ᐆᒃᑐᖅᑎᑦᑎᖃᑦᑕᕐᓂᖅ ᓂᕿᓂᒃ ᐊᒻᒪᓗ ᓂᕿᓕᕆᓂᕐᒥᒃ ᐃᒐᓂᕐᒥᒡᓗ/ᐆᑦᑎᓂᕐᒥᓗ ᐃᓕᓐᓂᐊᖅᑎᑦᑎᓂᕐᒥᒃ. 

ᑕᒪᒃᑯᐊ ᐱᓕᕆᐊᖑᒋᐊᕐᓂᐊᖅᑐᑦ ᑐᖓᕕᖃᕐᓂᐊᖅᑐᑦ ᓴᕿᑉᐸᓪᓕᐊᔪᓂᒃ ᖃᓄᐃᓕᕙᓪᓕᐊᓂᖏᓐᓂᒃ, ᐊᒻᒪᓗ ᒫᓐᓇᐅᔪᖅ ᓄᓇᓕᖕᓂ ᐱᓕᕆᐊᖑᔪᓂᒃ, ᑕᐅᑐᒐᕆᔭᐅᓗᐊᕐᓗᑎᒃ ᓂᕿᓂᒃ ᓂᐅᕕᕐᕖᑦ. ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ ᐱᔾᔪᑎᖃᖅᑐᓂᒃ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᖓᑕ ᑲᓇᑕᒥ, ᑕᑯᓂᐊᕐᓗᒍ ᐅᓇ ᐃᓄᓕᕆᔨᑐᖃᒃᑯᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖓ ᐅᕙᓂ www.nutritionnorthcanada.ca.

ᑐᓴᒐᒃᓴᓕᕆᔨᓂᒃ ᐊᐱᖅᑯᑏᑦ:



Également disponible en français

ᐊᓐᓂᐊᖅᑐᓕᕆᔨᒃᑯᑦ ᑲᓇᑕᒥ
(613) 957-2983

ᔨᐊᓂ ᕚᓐ ᐊᐃᓪᔅᑕᐃᑦ

ᐃᖃᓇᐃᔭᕐᕕᖓᑦ ᓂᕈᐊᖅᑕᐅᓯᒪᔫᑉ ᓗᐅᓇ ᐊᒡᓘᒃᑲᖅ

ᑲᓇᑕᓕᒫᒧᑦ ᒥᓂᔅᑕᐅᔪᖅ ᐋᓐᓂᐊᖅᑐᓕᕆᓂᕐᒧᑦ
(613) 957-0200

ᐃᓄᓕᒫᓂᒃ ᐊᐱᖂᑎᑦ
(613) 957-2991

1-866 225-0709

	ᐊᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᑐᓴᒐᒃᓴᓕᐊᖏᑦ ᓴᕿᑎᑕᐅᓯᒪᔪᑦ ᐊᑐᐃᓐᓇᐅᕗᑦ ᖃᕆᑕᐅᔭᒃᑯᑦ ᐅᖓᓯᒃᑐᒥᒃ ᐅᕙᓂ ᑐᕌᕉᒻᒥ
www.healthcanada.gc.ca/media

